
Annotatsiya Maqolada mamlakatimizda maktabgacha ta’lim, umumiy o‘rta 
ta’lim va oliy ta’lim tizimida raqamlashtirish va raqamli dunyoda o‘rganishning 
ahamiyati, hozirgi kunda olib borilayotgan ishlar va imkoniyatlar tahlil qilingan.

axborot tizimi.

Bugungi kunda raqamli texnologiyalar shiddat bilan rivojlanib har bir sohada 
zamon bilan hamqadam odimlashni taqozo etmoqda. Axborot olish va foydalanish 
tezligi juda oshgan hozirgi davrda ta’lim tizimida raqamli texnologiyalardan 
foydalanish ta’lim sifatini oshirish va ijtimoiy faol yoshlarni tarbiyalashda muxim 
axamyatga ega. Ta’lim dasturlari oldin va hozirgacha ham an’anaviy usulda ya’ni 
ma’ruzalar, kitoblar, qo‘llanmalar orqali amalga oshirilgan shaklda olib borilgan. Bu 
esa o‘z navbatida ta’lim sifatining u qadar yuqori bo‘lishini ta’minlamagan. Hozirda 
ta’lim sifatini ko‘tarishda ta’limni raqamlashtirish jarayoni boshlandi. Ta’lim 
tizimining hozirgi noan’anaviy ta’lim texnologiyalari va ularning roli ortib borayotgani 
bilan tavsiflanadi. Ta’lim oluvchi tomonidan ularning yordami bilan bilimlarni 
o‘zlashtirish an’anaviy texnologiyalarga qaraganda ancha tezdir. Ushbu texnologiyalar 
bilimlarni rivojlantirish, egallash va tarqatish xarakterini o‘zgartiradi, o‘rganilayotgan 
fanlarning mazmunini chuqurlashtirish va kengaytirish, uni tezda yangilash, samarali 
o‘qitish usullarini qo‘llash, shuningdek, har bir talaba uchun ta’lim olish imkoniyatini 
sezilarli darajada kengaytirish imkonini beradi.[ N.V.Nosirov: 175]

Raqamli texnologiyalar orqali ta’lim berilsa ta’lim oluvchilarga ta’lim olish 
usullari osonlashmoqda. Bunda esa ta’lim tizimi vostilari rolini multimediyalar, 
kodoskop, kompyuter, noutbuk, internetga ulangan televizorlar, telefon liniyalar, smart 
doska, proyektorlar bajarib beradi. Ta’lim beruvchilarga bunday vositalar bilan dars 
mashg‘ulotlar o‘tkazish ta’lim sifatini oshirishni ta’minlaydi.

Oliy ta’lim tizimiga raqamli texnologiyalarni jadal joriy etish, axborot makonini 
shakllantirish va raqamli ta’lim tizimlarini rivojlantirish oliy ta’lim muassasalari 
talabalarining o‘quv jarayonini tashkil etish, ta’limga yondashuvlarni sifatli qayta 
ko‘rib chiqish, shuningdek, ta’lim tizimini jadallashtirish to‘g‘risida yangi ilmiy va 
pedagogik g‘oyalarni shakllantirishga olib keladi. Ta’limni raqamlashtirish elektron 
axborot ta’lim sohasini yaratish va ishlatish, maxsus virtual texnologiyalarni qo‘llash,

turli ta’lim platformalarini ta’lim jarayoniga tadbiq qilish imkoniyatlari bilan 
xarakterlanadi. Umuman olganda, oliy ta’limni raqamlashtirish barcha faoliyat 
sohalarini axborot-kommunikatsion texnologiyalar asosida qurishni anglatadi 
[F.Anarbayeva: 490]

Shu sababli Mamlakatimizda raqamli iqtisodiyotni faol rivojlantirish, barcha 
tarmoqlar va sohalarda, eng avvalo, davlat boshqaruvi, ta’lim, sog‘liqni saqlash va 
qishloq xo‘jaligida zamonaviy axborot-kommunikatsiya texnologiyalarini keng joriy 
etish bo‘yicha kompleks chora-tadbirlar amalga oshirilmoqda.

So‘nggi yillarda O‘zbekistonda raqamli texnologiyalar sohasini rivojlantirish 
borasida ko‘zga ko‘rinarli ishlar qilindi. Bularning natijasida davlatning ijtimoiy- 
iqtisodiy rivojlanish ko‘rsatkichlari oshmoqda. Mazkur natijalarga erishishda qabul 
qilingan normativ-huquqiy hujjatlar va sohaga yo‘naltirilgan turli xil dasturlar ijrosini 
ta’minlash muhim rol o‘ynaydi.

2020 yil 5 oktyabr kuni O‘zbekiston Respublikasi Prezidentining “Raqamli 
O‘zbekiston -2030” strategiyasini tasdiqlash va uni samarali amalga oshirish chora- 
tadbirlari to‘g‘risida”gi PF-6097-sonli Farmonida turli sohalar bilan bir qatorda, ta’lim 
yo‘nalishini raqamlashtirishga oid qator vazifalar belgilangan edi. Ushbu hujjat bilan 
ta’lim dargohlarini yuqori tezlikdagi Internet bilan ta’minlash, o‘quvchilarning 
baholarini shaffof tarzda qayd etib borish maqsadida elektron kundalik tizimini joriy 
etish va boshqalar shular jumlasidan[https://lex.uz/docs/-5030957]. Farmonining 
ta’lim sohasini raqamlashtirishga oid bandlari ijrosini ta’minlash borasida O‘zbekiston 
Respublikasi Maktabgacha va maktab ta’limi vazirligining amalga oshirayotgan ishlari 
holati o‘rganilganda quyidagilar aniqlandi.

2022-2023 o‘quv yilida kompyuter sinf xonalari, interaktiv doska va komplekt 
robototexnika jihozlari maktablarga yetkazib berilgan. O‘zbekiston Respublikasi 
Raqamli texnologiyalari vazirligi ko‘magida umumta’lim maktablariga Internet 
tarmog‘i infratuzilmasi olib kelingan va “Education” tarif rejasidagi internetdan 
foydalanish yo‘lga qo‘yilgan. Shu bilan birga, umumta’lim maktabi va “Barkamol 
avlod” bolalar maktabining kompyuter sinf xonalari va o‘quv ishlar bo‘yicha direktor 
o‘rinbosari xonasi ichki lokal tarmoq hamda o‘qituvchilar xonasi “Wi -Fi” qurilmalari 
bilan ta’minlangan. Bugungi kunda O‘zbekiston Respublikasi Maktabgacha va maktab 
ta’limi vazirligi tizimida 20 dan ortiq axborot tizimlari ishlab chiqilib, tizimga joriy 
etilmoqda. Jumladan: - “Maktab ta’lim jarayonini Yagona elektron tizimi - 
“erp.maktab.uz” dasturiy majmuasi ishlab chiqilib 14 ta manfaatdor vazirlik va 
idoralarning ma’lumotlar bazalariga integratsiya qilingan hamda ma’lumotlar ombori 
yaratilgan. Shuningdek, sinf parametrlari asosida shakllantirilgan sinf jamlanmasi 
moliyalashtirish maqsadida O‘zbekiston Respublikasi Iqtisodiyot va moliya 
vazirligining UzAsbo dasturiy majmuasi bilan integratsiya amalga oshirilgan.

O‘quvchilarning o‘zlashtirishini baholash va monitoring olib borish hamda 
o‘qituvchilar faoliyatiga oid statistika va hisobotlarni yuritish maqsadida “Elektron 
kundalik” avtomatlashtirilgan axborot tizimini respublika bo‘yicha umumiy o‘rta 
ta’lim muassasalarida joriy etilgan.

Fanlar kesimida o‘qituvchilarning mavjud vakant o‘rinlariga munosib nomzodlar 
bilan to‘ldirishning shaffof mexanizmini yaratish maqsadida “O‘qituvchilarning milliy 
kadrlar zaxirasi” maxsus elektron portali (https://ntr.avloniy.uz/) yaratilgan va 
boshqalar.

Shu o‘rinda yutuqlar bilan birga, ayrim kamchiliklarga to‘xtalib o‘tadigan 
bo‘lsak, barcha ta’lim tashkilotlari O‘zbekiston Respublikasi Raqamli texnologiyalar 
vazirligi tomonidan 100 foiz optik tolali Internet liniyalari bilan ta’minlangan bo‘lsa - 
da, ta’lim tashkilotlari tomonidan ushbu liniyalar imkoniyatlaridan to‘liq 
foydalanilmayapti. Respublikaning chekka hududlaridagi ta’lim muassasalarida 
ma’nan eskirgan kompyuterlar saqlanib qolinmoqda. Maktablardagi barcha kompyuter 
xonalari UPS qurilmasi bilan ta’minlanmagan. O‘quv yilining o‘rtasida kompyuteri 
yaroqsiz holga kelgan maktablarda keyingi yil xarajatlar smetasiga kiritilgunga qadar 
kompyuterlarni ta’mirlash zarurati mavjudligicha qolmoqda. Elektron tizimlarda 
integratsiyalash jarayonlarida maktabda ta’lim olayotgan doimiy yashash bo‘yicha 
ro‘yxatdan o‘tmagan oilalarning farzandlari ta’lim olishi muammolarga uchramoqda. 
Qolaversa, tizimdagi umumta’lim maktablarida internetdan foydalanishni monitoring 
qilish hamda mazkur xizmatlar uchun davlat bydjeti mablag‘larini maqsadli 
sarflanishini nazorat qilib borish imkoniyati mavjud emas.

Ta’lim yo‘nalishini raqamlashtirish orqali uning samaradorligini oshirish 
bo‘yicha taklif va tavsiyalar ishlab chiqildi.

Xulosa qilib aytadigan bo‘lsakta’limni raqamlashtirish birinchi navbatda, 
talabalar va o‘qituvchilar o‘rtasida onlayn ko‘rinishdagi muloqot integratsiyasini 
rivojlantirsa, ikkkinchi tomondan, talabalarning o‘z ustida ilg‘or o‘quv 
texnologiyalaridan foydalangan holda mustaqil ishlash ko‘nikmalarini shaklantiradi. 
Bu esa hozirgi rivojlanish jarayonida raqamlashtirishning yangi tendensiyalarini ta’lim 
jarayoniga qo‘llashda muhim ahamiyat kasb etadi.

